Նոյեմբերի ֆլեշմոբի խնդիրների լուծումներ
Առաջին մակարդակ

1. Խնդիրը ներկայացնելու ամենահարմար տարբերակը կլինի հենց հեծանվավարության կազմակերպումը։  Նախ կչափենք 200մ տարածքը, կբաժանվենք խմբերի, մի մասը կվարի հեծանիվ, իսկ մյուս մասը կհետևի անիվների աշխատանքին, կտեսնենք, որ հեծանիվի անիվներից յուրաքանչյուրը անցնում է նույն՝ 200մ տարածքը։
Անահիտ Մելքոնյան

Պատասխան` 200մ:
2. Նախ սկսեցի պարզագույն տարբերակով: Թղթերից պատրաստեցինք քարտեր և   երկրաչափական պատկերներ: Երեխաներին ասացի, որ ո՛չ սյունակներում, ո՛չ էլ շարքերում պատկերները  չպետք է կրկնվեն: Այս խոսքիս վրա, մին  էլ հնչեց.
-Իքս - նոլիկ ենք խաղալու, ընկեր Քրիստինե,- միաբերան գոչեցին ու աչուկները փայլեցնելով, անցան գործի: Դե ես էլ իրենց ոգևորությամբ ավելի ոգևորված, հաջորդ մաթեմատիկայի դասաժամին  առաջարկեցի,որ  մեկ անգամ էլ փորձենք հենց ֆլեշմոբի տարբերակով: Տպեցինք թղթերի վրա և դասարանում լրացրեցինք  թվերը նույն սկզբունքով՝ ոչ մի տողում, կամ սյունակում չպետք է կրկնվող թվանշան լիներ:
Մի քանի անգամ ջնջել- լրացնելով երեխաների մեծ մասը գտան պատասխանը: Արդյունքում՝ առաջին տողի առաջին թիվը 4-ն է: 

(Սիրով ուղարկում եմ նաև  մի քանի նկար մեր ուրախ մաթեմատիկայից):

Քրիստինե Հովսեփյան
Պատասխան` 4:

3. Խնդիրը սովորողներիս հետ լուծել ենք ուրբաթ օրը: Սկզբում կարդացել և հասկացել են խնդիրը, ապա լուծումը գտնելու համար առաջարկել են ցատկերով պարզել թե 77 թիվը ո՞ր ոտքի վրա կանգնած կլինեն: Բոլորը ցատկեցին, գտան պատասխանը,  առաջարկեցի մեկ անգամ էլ միասին հաշվեն, երբ ցատկելով հասան 17-ին առաջարկեցի կանգ առնեն և ասեն թե ի՞նչ նկատեցին իրենց ցատկերի մեջ: Սովորողներիցս մեկը արագ ասաց, որ բոլոր զույգ թվերը երկու ոտքի վրա են ցատկում և առաջարկեց կենտ թվերով բարձրանալ ու գտնել խնդրի պատասխանը: Այս անգամ կենտ թվերով հաշվելով ցատկեցին և կրկին 17–ին հասնելուն պես դադրեցրեցի հաշվելն ու հարցրեցի թե կա՞ էլի օրինաչափություն, որ նկատեցին: Մի քանի անգամ փորձելուց հետո, մի ուրիշ սովորող ասաց , որ բոլոր այն թվերը, որոնց միանիշը յոթ է մի անգամ աջ ոտքի վրա են ցատկում, մի անգամ էլ` ձախ: Օրինակ՝ 7- աջ, 17- ձախ, 27- աջ, 37- ձախ, 47- աջ, 57-ձախ, 67- աջ, 77-ձախ: Դրանից հետո  Խնդիրը մեկ անգամ էլ լուծելու համար ամեն սովորող ընտրեց իր տարբերակը և սկսեց ցատկել:
Արմինե Գյոնջյան

Նախ կարդացինք, հասկացանք, քննարկեցինք խնդիրը, իսկ հետո սկսեցինք հաշվել այնպես, ինչպես Գուրգենը՝ 1-ը, արտասանեցինք  ձախ ոտքի վրա կանգնած, 2-ը՝ երկու ոտքի վրա կանգնած, 3-ը՝ աջ ոտքի վրա կանգնած, 4-ը՝ երկու ոտքի վրա կանգնած և այդպես մինչև 77-ը:
Հետևաբար, 77-ը ստացվեց ձախ ոտքի վրա կանգնած:

Սիդոնյա Վիրաբյան
Պատասխա` ձախ:
4. Դասարանում խնդիրը ընթերցելուց հետո պարզ դարձավ, որ խնդրի պահանջը չհասկացան իմ երկրորդ դասարանցիները /ես նմանատիպ խնդիր չէի տվել իմ սովորողներին/։ Բացատրեցի խնդրի պահանջը։ Այս փուլում մենք դասարանով սովորում ենք թիվը մի քանի անգամ մեծացնել, լավ առիթ էր 10 հատ 3 գումարել, 10 հատ 5 գումարել։ Փորձեցինք բոլոր հնարավոր ձևերը։  
10 հատ 3 +1 հատ 5=35
9 հատ 3+ 1 հատ 5=32
9 հատ 3+ 2 հատ 5=37
8  հատ 3+ 2 հատ 5=34 
24 ստանալուց հետո միանգամից հասկացան, որ երկու հատ հինգ էլ ավելացնելով կստանան 34: Հետո սկսեցին հինգերով փորձել, երբ գտան 25-ը, միանգամից հասկացան, որ պիտի երեք հատ 3 գումարեն։ 

Լուսինե Պետրոսյան

Նախ հարցրեցի, թե կարող ենք միայն նույն թիվն օգտագործելով 34 ստանալ, հնչեցին և այո-ներ, և ոչ-եր։ Համոզվելու համար բաժանվեցինք խմբերի, փորձեցինք․․․
1․ Միայն 3-ներ գումարեցինք, 3+3+3+3+3+3+3+3+3+3+3=33,  1-ը պակասեց, մեկ հատ էլ ավելացրեցինք 2  ավելացավ։
2․ Միայն 5-եր գումարեցինք, 5+5+5+5+5+5, պակասեց 4-ը, մի հատ էլ ավելացրեցինք, 1 ավելացավ։
Սկսեցինք թվերը փոխել, այսինքն 3-ները հանել տեղը 5-եր դնել, և հակառակը։
Փոխեցինք, հանեցինք, ավելացրեցինք ու վերջը ստացանք այս տարբերակները՝
5+5+5+5+5+3+3+3

3+3+3+3+3+3+3+3+5+5

Մանուշակ Աբրահամյան

 Պատասխան՝ 3+3+3+3+3+3+3+3+5+5=34, 5+5+5+5+5+3+3+3=34:
5. [image: image3.png]


Երկու տարբերակ կա, իրենց կկանգնեցնեմ ու այդպես կհաշվենք միասին, նաև կարող ենք այսպես նկարելով հաշվել: Քանի որ դասարանում դեռ չեմ փորձել, հիմա այս տարբերակով եմ ներկայացնում, բայց կարծում եմ իրենց կանգնեցնելով ավելի հետաքրքիր կստացվի:
Մարինե Մխիթարյան

Կարինե Բաբուջյան

Պատասխան՝ 12:

6. Խնդիրը հետևյալ կերպ ենք արել. Paint ծրագրով երեխաները նկարեցին կարմիր, դեղին և սև տուփերը: Հետո սկսեցին տուփերի մեջ նկարել գնդիկներն այնպես, որ գնդիկի և տուփի գույները նույնը չլինեն: Արդյունքնում ստացվեց 2 տարբերակ:
Խնդիրը պարզ էր և հետաքրքիր: Ընդհանրապես ուղղություն չեմ տվել: Խնդիրը նկարելով շատ պատկերավոր ստացվեց:
Ծաղիկ Գասպարյան
Խնդիրը սովորողների հետ կարդացինք ու քննարկեցինք: Համակարգչային Paint ծրագրով նկարեցինք տուփերը ու  տեղավորեցինք գնդիկները: Սովորողները 2 տարբեր ձևով կարողացան տեղավորել (նկարը կցված է):

Մերի Գրիգորյան

Տուփերի փոխարեն օգտագործել եմ գունավոր թղթեր, իսկ գնդիկների փոխարեն՝ մատիտներ: Հերթով մատիտները գունավոր թղթերի վրա տեղափոխելով պարզեցինք, որ երկու տարբերակ  է լինում: Սովորողներն էլ paint- ով նկարեցին:

Գոհար Սմբատյան

Պատասխան՝ 2:

7. Խնդրի լուծումը ներկայացնելուց առաջ  խնդրում ներկայացված րոպեները կփոխեի, ավելի փոքր թվեր ընտրելով, որպեսզի հեշտ լիներ և կարողանային առաջին դասարանի սովորողները լուծել: Եթե նշված խնդրում մեկ սովորողին է տրվում, որոշակի ժամանակահատված, ապա ես յուրաքնչյուր սովորողի կտայի, այսինքն՝ յուրաքնչյուրը իր օրինակով կփորձեր լուծել խնդիրը, այսպես.  
Ձեզանից յուրաքնչյուրին տրված էր 10 րոպե առաջադրանքը կատարելու համար, դուք 3 րոպե պատուհանից դուրս նայելով սկսեցիք մտածել բակում խաղալու մասին, 3 րոպե սկսեցիք զրուցել ձեր ընկերոջ հետ, 2 րոպե խաղացիք համակարգչով: Դուք քանի՞ րոպե տրամադրեցիք առաջադրանքի կատարմանը:
Նախ իմանալու համար, թե մենք քանի րոպե ենք վատնել մեզ տրված 10 րոպեից, պետք է ի՞նչ անենք, հաշվեք այդ րոպեները, որոնք ծախսել ենք այլ բանի վրա: Այսինք այդ րոպեները գումարենք իրար, հետո, որպեսզի պարզենք թե 10 րոպեից քանի րոպե ենք զբաղվել դասով, մեզ տրված  10 րոպեից պետք է հանենք մեր վատնած րոպեների ընդհանուր թիվը:
Եվ դասարանում կշարունակենք լուծել նմանատիպ խնդիրներ 1-2, ավելի լավ հասկանալու, ամրապնդելու համար, սովորողները կսկսեն արդեն  իրենք կազմել նմանատիպ խնդիր:

Մարգարիտ Հովնանյան

	Դասի տևողությունը 45 րոպե

	Մասնակցեց
	Չմասնակցեց

	45ր-38ր=7ր
	15 ր համակագչով խաղաց

	
	13ր պատուհանից դուրս նայեց

	
	10ր խանգարեց կողքինին

	
	15ր +13ր + 10ր = 38ր 


Նախ խնդիրը կկարդանք, կհասկանանք: Հետո կքննարկենք, թե խնդրի պայմանը և պահանջը որն է: Դասը կբաժանենք աղյուսակով երկու սյունյակի՝ մասնակցեց և չմասնակցեց: Դասին չմասնակցածները հերթով կգրենք սյունակում, ընդհանուր գումարն էլ ներքևում: Կանցնենք մասնակցածին՝ դասի տևողությունից կհանենք չմասնակցածի տևողությունը, կստանանք դասին մասնակցած տևողությունը: 
Վարսիկ Աթոյան

Ունենալով դասապրոցեսի ժամը, հերթով սկսեցինք գումարել՝ համակարգիչով խաղալու, պատուհանից նայելու և ընկերոջը խանգարելու ժամանակահատվածները: Ստանալով անարդյունավետ օգտագործված ժամանակի և դասի հստակ տևողության տարբերությունը, կունենանք նաև այն ժամանակի տևողությունը, երբ Վահանը դասով էր զբաղված:
Տաթև Թամազյան
Պատասխան՝ 7 րոպե:

8.  Խնդիրը կարդալուց հետո, անպայման կնկարենք այն: Երեք աղջիկներին նկարելուց հետո, յուրաքանչյուրի դիմաց կգրենք պարապմունքի օրերը, և պարզ կերևան համընկնող օրերը:
Կարող ենք նաև խնդիրը խաղալ. աղջիկներից յուրաքանչյուրի պարապմունքի օրերը երեք սովորող կթվեն, մյուսներն էլ կընտրեն համընկնողները:
Լուսինե Գասպարյան

Քանի որ դասարանում ունենք սովորողներ, ովքեր գնում են ֆուտբոլի, մենք խնդիրը կենդանացրինք, դարձրինք մեր դասարանի սովորողների անուններով։ Եվս մեկ անգամ կրկնեցինք շաբաթվա օրերը։ 7 սովորող՝ որպես շաբաթվա 7 օրեր շրջան կազմեցին, ձեռքներին սպիտակ, մաքուր թղթեր։ Առաջին սովորողի պարապմուքի օրերին՝ երկուշաբթի, երեքշաբթի, հինգշաբթի, ուրբաթ օրերի սովորողների ձեռքների մաքուր թղթերին կպցրինք կարմիր աստղիկներ, երկրորդ սովորողի պարապմունքի օրերին՝ չորեքշաբթի և հինգշաբթի օրերին կպցրինք կապույտ աստղիկներ, իսկ երրորդ սովորողի պարապմունքի օրերին՝ երկուշաբթի, հինգշաբթի, ուրբաթ օրերին՝ դեղին աստղիկներ։ Վերջում ուշադիր նայեցինք, թե շաբաթվա որ օրն ունի բոլոր գույների աստղիկներից։ Պարզվեց, որ հինգշաբթին է։ Շաբաթ և  կիրակի օրերի թղթերը մնացին դատարկ։ 
Կարինե Մամիկոնյան

Խնդիրը լուծելու համար դասարանում օգտագործել ենք համակարգչային օրացույցերը։ Նախ նշել ենք շաբաթվա համապատասխան օրերին պարապմունքը՝ անցկացման ժամն ու վայրը (Արևմտյան դպրոցի փակ լողավազանը) ինքներս նշելով։ Երեք խմբով նշել ենք խնդրի պահանջին համապատասխան մասնակիցների՝ Գայանեի, Անիի և Սոնայի պարապմունքների օրերը։ Այնուհետև  շաբաթվա օրերի դիմաց + և - նշանները դնելով՝ կատարել ենք համեմատում։
Արմինե Մովսիսյան

Պատասխան՝ հինգշաբթի:
9. Որպեսզի հայտնվի ճիշտ նույն կետում պետք է A կետից կատարի 3 ցատկ հյուսիս, 4 ցատկ հարավ: Հետևաբար, քանի որ 1 ցատկ արդեն կատարել է, կմնա կատարելու ամենաքիչը 6 ցատկ:
Ազնիվ Մանուկյան

Բոլորը պատասխանը ստացել էին սխալ, քանի որ խնդիրը մի փոքր անհասկանալի էր իրենց համար:

Խնդրի լուծման համար սովորողների հետ գծել ենք մի ուղիղ, որի վրա նշանակել ենք A կետը: Ուղղի աջ և ձախ կողմերը պայմանականորեն համապատասխանաբար անվանել ենք հս. և հվ.: Քննարկելով խնդրի պայմանները` ծղրիդի 1 թռիչքը դեպի հս. 4մ է, իսկ հվ.` 3մ և սկսել ենք լուծել: Արդյունքում ստացել ենք, որ ծղրիդը A կետին կհասնի 6 ցատկից:

Վերջում սովորողները խնդիրը ներկայացրել են Paint համակարգչային ծրագրով:  

Մոնիկա Տոնոյան
10. Դոմինո խաղը կսկսենք խաղաքարերը բաժանելով, որից հետո խաղի կանոնները ներկայացնելով՝ կբաժանվենք 2 խմբի և կսկսենք խաղալ: Կարդալով խնդիրը կտեղադրենք առաջին խաղաքարը՝ որտեղ ըստ խնդրի շարքի ծայրում 5 թիվն է: Բնականաբար կսկսենք խաղը՝ գտնելով հաջորդ խաղաքարը: Խաղի վերջում կգտնենք, որ մյուս ծայրում նույնպես 5 թիվը կարող է լինել: 
Դիանա Գևորգյան

Թամար Մարիմյան

Պատասխան՝ 5:
